
				এই পাতাটির মুদ্রণ সংশোধন করা প্রয়োজন। 
কারাগারে মোহন Y & Wol
বিচারের সময় হাজির হবে না, এই বিশ্বাস সকলের মনে অঙ্কিত হয়ে গেল। আর সেই সঙ্গে আপনার মনও দ্বিধাজড়িত হয়ে উঠল। তারপর আপনি যখন আদালতে আমাকে পরীক্ষা কোরে বললেন যে, আমি দস্য মোহন নই, আমি অন্য লোক, তখন আদালতগৃহের সমগ্র জনতা এক মনে বিশ্বাস করলো যে, আমি মোহন নই, আমি মোহন হতে পারি না, মোহন পালিয়েছে, আমি অন্য ব্যক্তি। কিন্তু একটা লোকও যদি বিন্দুমাত্র সন্দেহ প্রকাশ করতো, একটা লোকও যদি একবার বলতো, যদি এই লোকটাই সত্য সত্যই দস্য মোহন হয় এবং আমার কাছে এমন দ্বিধা-জড়িত মন নিয়ে এসে আমার দিকে চেয়ে দেখতো, তা’ হ’লেই আমার সব চালাকি পণ্ড হয়ে যেতো। আমি কিছুতেই দস্য মোহন হতে পারি না, দসু মোহন পালিয়েছে, নিশ্চয়ই পালিয়েছে, না পালিয়ে পারে না। সুতরাং সকলের দৃষ্টি ও মনের অটল বিশ্বাস প্রতারিত হতে এতটুকু দ্বিধা করলো না। সঙ্গে সঙ্গে আপনিও প্রতারিত হলেন।”
মোহন সহসা মিঃ বেকারের একটা হাত চাপিয়া কহিল, “এখন স্বীকার করুন, বন্ধু, আপনি সেদিন ঠিক সময়ে ব্রডওয়ে হোটেলে আমার জন্য অপেক্ষা করছিলেন কি না!”
গাড়ীতে দ্বার কেটে রাখার বিষয়ে তুমি কি বলতে চাও?’
মোহন হাসিয়া কহিল, “সোরেফ ধাপ্পা আর ভাওতা ছাড়া কিছুই নয়। তারা জেলের পুরাতন গাড়ী খানার বিনিময়ে অন্য একখানি সেইরকম গাড়ীতে দ্বার কেটে রেখে একটা পরীক্ষা করতে চেয়েছিল। আমি বুঝেছিলাম যে, এমন একটা বিপদসঙ্কুল প্ল্যান এক দৈব ভিন্ন কোন অবস্থাতেই সফল হতে পারে না। অথচ জনসাধারণের মধ্যে একটা আগ্রহ জাগিয়ে রাখবার জন্য ইচ্ছা না থাকলেও একবার চেষ্টা করেছিলাম। তা’র ফলে আমার সত্যিকার প্ল্যান আশাতীত সাফল্য লাভ করেছে।”
মিঃ বেকার কহিলেন, “সিগারের মধ্যের পত্রও আমাদের ধাঁধা লাগাবার জন্য ইচ্ছা কোরে রেখেছিলে ?”
মোহন হাসিতে হাসিতে কহিল, “হা। আর ছুরির মধ্যে আমার জবাবও।” “আর চিঠিগুলো ?” মিঃ বেকার প্রশ্ন করিলেন। o
(2“হা, আমিই লিখেছিলাম।” মোহন কহিল। പ്പ് “আর ঐ নারী—যে তোমাকে পত্র লিখতো, সে কে ?” *
রকম হস্তাক্ষর লিখতে
“আমি, আমি, সবই আমি। আমি ইচ্ছা করলে যে কোন পারি।” হাসিতে হাসিতে মোহন কহিল। (y
মিঃ বেকার এক মুহূর্ত চিন্তা করিয়া কহিলেন, “বেশ, সবই যেন তুমিই করেছ, কিন্তু যখন নীলকমলের দেহের মাপ নেওয়া হ’ল, তখন তোমার মাপের সঙ্গে মিলল না কেন?”
হাসিতে হাসিতে মোহন কহিল, “মোহনের দেহের সঠিক মাপ কারুর কাছেই নেই।”
মিঃ বেকার কহিলেন, “রাবিশ। বাজে বোকো না, মোহন।”
মোহন কহিল, “অন্ততঃ সঠিক মাপ নেই। আর এই বিষয়ে অর্থাৎ দেহতত্ত্ব নিয়ে আমি বহুদিন আলোচনা করেছিলাম; তা’ কি এমন বৃথা যাবে, মিঃ বেকার? অবশ্য আমি স্বীকার করছি, কানের মাপ, নাকের মাপ, এবং মাথার মাপের তারতম্য আদৌ হয় না। কিন্তু কি জানেন ?”

